
11N FOLGA XERAL.: SALARIOS - VIVENDA - PREZOS

UGT chama aos homes e mulleres do noso pais para mobilizarse por mellores salarios, por unha vivenda digna e
polo control dos prezos ante unha inflaciéon que lastra o noso poder adquisitivo

Redaccioén.- A folga xeral do 11N
€ a resposta a insaciable avaricia in-
mobiliaria que especula cun dos prin-
cipais dereitos de cidadania, facendo
practicamente imposible o acceso a
maioria a unha vivenda digna.

A folga xeral do 11N é a denuncia
da clase traballadora a unha politica
empresarial que aproveita o crece-
mento econdmico do pais para en-
gordar o seu patrimonio con grandes
beneficios a costa dos salarios das
persoas traballadoras.

A folga xeral do 11N mostra a in-
dignacion da maioria do pais por un
modelo econdmico que traslada aos
prezos ao consumo de bens basicos,
as marxes empresariais para sufra-
gar os incrementos dos custos da
crise enerxética provocada pola in-
famia das guerras.

A folga xeral do 11N méstranos a
forza dunha sociedade mobilizada li-

derada pola mocidade, mulleres e
homes que demostran o seu com-
promiso coa loita colectiva e que
para nada son a xeracion de cristal.

A folga xeral do 11N é un clamor
contra a precariedade laboral e habi-
tacional que lastra a milléns de per-
soas, e especialmente a mulleres e
migrantes afectados por unha situa-
cion de vulnerabilidade econdmica.

A folga xeral do 11N é un chama-
mento para vivir dignamente, a non
deixarnos a saude no traballo, a non
ser estigmatizados por empresarios
carecedores de ética cando enfer-
mamos, a que as nosas preocupa-
cions por chegar a fin de mes e non
ser desafiuzadas non nos aboquen a
enfermidade mental.

A folga xeral do 11N confirma o
compromiso da sociedade cuns ser-
vizos publicos que garantan a saude,
educacion, coidados e vivenda evi-

tando que sexan as persoas traballa-
doras as que o tefian que pagar no
sector privado.

UGT e CCOO chamamos & folga
xeral o 11 de novembro para desblo-
quear a negociacion colectiva, para:

*  Subir salarios
. Reducir a xornada

*  Mellorar a saude das persoas tra-
balladoras

» Erradicar a precariedade

UGT e CCOO chamamos a folga
xeral para emprazar a todas as ad-
ministracions publicas a impulsar po-
liticas que acaben coa especulacion
da vivenda.

UGT e CCOO chamamos 4 folga xeral
para que se pofia control a deriva dos prezos
que lastran as rendas da clase traballadora.

UGT CUALIFICA DE HISTORICA A XORNADA DE FOLGA NO ENSINO

CONCERTADO

Redaccion.- UGT Ensino cualifica
como histérica a xornada de folga vivida
este martes e a masiva manifestacién que
percorreu as ruas de Santiago de Com-
postela.

Malia a intensa choiva, o seguimento da
folga acadou o 65% e preto de 2.000 tra-
balladoras e traballadores da concertada
mobilizaronse para esixir melloras laborais.

A concentracion, desenvolvida baixo
unha intensa borrasca, puxo de manifesto
diante da Xunta a magnitude do malestar
do sector, que reclama o inicio inmediato
dun calendario de negociacions para abor-
dar:

- A regulacion da xubilacion parcial para
todo o persoal.

- O abono da Paga Extra de Antigi-
dade (PEA).

- Un incremento de 45 euros no com-

plemento autonémico.

- A homologacién salarial coa rede pu-
blica.

- A reducion da carga lectiva.

S LEXITIMAS
PARAO

Dende UGT advertimos: a paciencia
do ensino concertado esta a esgotarse
e, se non se achegan por parte da
Xunta solucions, non se descartan no-
vas mobilizacidons e mais xornadas de
folga.

MOBILIZACIONS ANTE O BLOQUEO DO CONVENIO DE TRANSPORTE DE
MERCADORIAS POR ESTRADA DA CORUNA

Redaccion.- UGT, xunto con CCOO e
CIG, anunciaron novas mobilizaciéns ante
o bloqueo da negociacién do convenio co-
lectivo de transporte de mercadorias por es-
trada da provincia da Corufia, despois de
que a mesa negociadora quedara rota pola
falta de avances coa patronal. As organi-
zacions sindicais reclaman incrementos sa-
lariais que permitan recuperar o poder ad-
quisitivo perdido nos ultimos anos, asi como
avances na xornada e na remuneracion
dos diferentes tempos de traballo no sector.
Por este motivo, habera concentraciéns os
dias 9 de outubro en Santiago, o 15 na Co-
ruia e o 22 en Narén.

Hai que lembrar que o sector arrastra
desde hai anos unha importante perda de
poder adquisitivo. Nos ultimos trece anos a
diferenza entre a evolucién dos salarios e o
IPC situase arredor dun 15%.

No ano 2025 as organizacions sindi-
cais conseguiron un incremento salarial do
4% e que as pagas extraordinarias pasaran
de 25 a 30 dias. A intencién era pechar da-
quela unha negociacion rapida e retomar
en 2026 a negociacion dun convenio plu-
rianual que permitise abordar tanto os sa-
larios como a xornada e o resto das condi-
cions laborais. Porén, as reuniéons coa
patronal non permitiron avanzar.

Entre as principais
discrepancias figura a
proposta economica
da patronal, que os
sindicatos consideran
insuficiente ante a evo-
luciéon dos prezos. As
organizaciéns sindi-
cais reclaman unha
actualizacion salarial
que permita recuperar
poder adquisitivo e re-
xeitan unha proposta
do 3% fronte a un IPC
que xa esta no 4,9 %. Tamén reclaman que
as melloras tefian efectos retroactivos
desde o 1 de xaneiro de 2026.

Desde os tres sindicatos sinalaron
que a negociacion debe servir tamén
para adaptar o convenio a realidade do
sector, pois existe unha importante dife-
renza entre os salarios establecidos no
convenio e 0os que, na practica, deben
ofrecer algunhas empresas para conse-
guir persoal. Isto pode provocar que
parte das cantidades percibidas non es-
tean correctamente reflectidas nas coti-
zacions. Por iso, defenden que os sala-
rios reais se incorporen ao convenio e
sexan cotizados.

A xornada é outra das cuestions cen-

trais da negociacion. Os sindicatos denun-
cian que o sector esta sometido a unhas
condiciéns especificas derivadas do réxime
de xornadas especiais do transporte, polo
que determinados tempos nos que as per-
soas traballadoras deben permanecer a
disposicion da empresa non computan
como xornada efectiva. Por iso, entre as rei-
vindicaciéns figura a creacion dun comple-
mento de presenza que remunere estes
tempos.

As organizaciéns sindicais reclaman ta-
mén que se remunere o traballo en horarios
especialmente gravosos. En particular, de-
nuncian que a patronal non acepta o abo-
amento da nocturnidade nin do traballo en
domingos, malia que se trata de situacions
habituais no sector.

UGT CONSIDERA DESPROPORCIONADA A SANCION IMPOSTA A UNHA
VIXIANTE DE SEGURIDADE DO HOSPITAL ALVARO CUNQUEIRO E RECLAMA
QUE SE TENA EN CONTA O CONTEXTO

Redaccién.- (FeSMC-UGT) con-
sidera desproporcionada a sancion
de 30 dias de suspensién de em-
prego e soldo imposta pola empresa
Eulen a unha vixiante de seguridade
do Hospital Alvaro Cunqueiro, san-
cion recentemente confirmada en
sede xudicial.

Desde UGT queremos pofier de
manifesto que a intervencion se pro-
duciu no marco dunha situacién de
especial tension e risco, motivada
pola actitude dun paciente que, tras
recibir a alta, negabase a abandonar
o centro hospitalario e mantifia unha
actitude hostil e agresiva cara ao
persoal de seguridade.

A actuacién da vixiante desenvol-
veuse no contexto dunha interven-
cion que requiriu a participacion de
varios profesionais de seguridade e
durante a cal se produciron agre-
sions fisicas e verbais por parte do
paciente. De feito, tres dos catro vi-
xiantes que participaron na interven-
cion tiveron que ser atendidos pos-
teriormente en urxencias, un deles
precisando mesmo intervencion ci-
rurxica, mentres que outros dous
causaron baixa polas lesiéns e con-
tusiéns sufridas.

UGT considera especialmente re-
levante que a persoa que presentou
a denuncia non estivo presente du-

rante a intervenciéon e
que, segundo a informa-
cion trasladada pola re-
presentaciéon sindical,
as testemufas que si
presenciaron directa-
mente os feitos manifes-
taron que non se produ-
ciu ningunha agresion
por parte da vixiante.

Por iso, desde UGT
entendemos que a valoracién da ac-
tuacién profesional da traballadora
debe realizarse tendo en conta o
conxunto das circunstancias nas que
se produciu a intervencion, evitando
illar determinados feitos dun contexto
marcado por unha situacién de risco,
tension e agresividade.

Asi mesmo, consideramos nece-
sario valorar a traxectoria profesional
da traballadora e o feito de que se
trataba dunha intervenciéon extraor-
dinaria na que o persoal de seguri-
dade tivo que facer fronte a unha si-
tuacion especialmente complicada
dentro dunha contorna hospitalaria.

UGT reclama proteccion para
o persoal de seguridade

Desde UGT volvemos denunciar
a situacion de especial exposicion a
que se enfronta diariamente o per-

soal de seguridade privada destinado
en centros hospitalarios, particular-
mente nos servizos de urxencias,
onde os profesionais tefien que in-
tervir en situacions de violencia,
ameazas, insultos e agresions.

A organizacién sindical considera
necesario que as empresas e as ad-
ministracions adopten medidas efi-
caces para protexer a estes traballa-
dores e que, cando se produzan
intervencions destas caracteristicas,
valérese de forma obxectiva e com-
pleta o contexto no que se desenvol-
veron os feitos e as circunstancias as
que tivo que facer fronte o persoal de
seguridade.

UGT reitera o seu compromiso
coa defensa laboral e xuridica da tra-
balladora e continuara esixindo que
se respecten os seus dereitos e que
a sla actuacion profesional sexa va-
lorada con todas as garantias.

O SecTOR POSTAL DE UGT DEFENDE A PROFESIONALIDADE DOS
TRABALLADORES DE CORREOS ANTE AS DECLARACIONS QUE SE ESTAN A

Redaccién.- UGT Sector Postal pide aos portavoces de di-
versas formaciéns politicas que non pofian en cuestion a
imaxe de Correos nin a profesionalidade das suas traballa-
doras e traballadores con declaraciéns que poden xerar sos-
peitas sobre a sUa actuacion nos procesos electorais.

Correos conta cunha longa traxectoria de servizo publico
e de cumprimento das suUas responsabilidades no desenvol-
vemento do voto por correo. Os seus profesionais participaron
con rigor e garantias en numerosos procesos electorais.

Desde UGT lembramos que o voto por correo nas elec-
cions madrilefias nas que a propia Isabel Diaz Ayuso, quen co-
mezou a enviar mensaxes neste senso, continuando outros di-
rixentes politicos, concorreu como candidata tamén foi
xestionado por Correos. Procesos electorais cuxos resultados
nunca se cuestionaron e nos que as traballadoras e traballa-

FACER PUBLICAS SOBRE O VOTO POR CORREO

dores da empresa publica cumpriron coa sua responsabili-
dade.

Por iso, consideramos especialmente irresponsable se-
mentar dubidas sobre unha institucion e uns profesionais que
desempefian unha funcion esencial para garantir o exercicio
do dereito ao voto.

Correos e o seu persoal merecen respecto. O debate po-
litico non pode utilizarse para deteriorar a reputacion dun ser-
vizo publico nin para proxectar sospeitas sobre quen garante
o seu funcionamento con profesionalidade e rigor.

Desde UGT defendemos o traballo das empregadas e em-
pregados postais e esiximos responsabilidade a quen ocupa
cargos publicos & hora de realizar declaracions que poidan
afectar a stia imaxe e credibilidade.

UGT IMPULSA O ESTUDO DE COEFICIENTES REDUTORES PARA A
XUBILACION NO SECTOR DA LIMPEZA

Redaccion.- UGT celebrou unha
xornada de traballo centrada na posi-
bilidade de iniciar un expediente para
solicitar coeficientes redutores da
idade de xubilacion para as traballa-
doras e traballadores do sector da lim-
peza, unha reivindicacion vinculada ao
elevado desgaste fisico e as condi-
cions nas que se desenvolve esta ac-
tividade profesional.

A xornada contou coa participacion
de Cristina Estévez, secretaria de Em-
prego e Seguridade Social de UGT,
quen trasladou informacién sobre o
procedemento, os requisitos necesa-
rios e as posibilidades existentes para
avanzar na solicitude destes coefi-
cientes redutores.

Durante o encontro analizouse a
realidade laboral do sector e a necesi-
dade de estudar, con datos e de xeito
rigoroso, as condiciéns de traballo as
que estan expostas as persoas traba-
lladoras da limpeza ao longo da sua
vida laboral.

Tratase dunha actividade que im-
plica, en numerosos postos, unha ele-
vada esixencia fisica, movementos re-
petitivos, esforzos continuados e un

importante desgaste acumulado co
paso dos anos.

Pola sta banda, Elena Gonzélez,
responsable estatal do Sector de Lim-
peza de UGT, destacou a importancia
de abordar esta cuestion tendo en
conta as caracteristicas propias dun
sector maioritariamente feminizado, no
que miles de traballadoras desenvol-
ven durante décadas unha actividade
esencial para o funcionamento de em-
presas, centros de traballo, servizos
publicos e espazos de uso colectivo.

Asi mesmo, a xornada contou coa
participacion de Cristina Matias, se-
cretaria xeral de UGT Pais Valenciano,
pofiendo de manifesto a importancia
de que esta reivindicacion sexa abor-
dada desde o conxunto da organiza-
cién e tendo en conta a realidade dos
diferentes territorios.

Un primeiro paso para estudar
o recofiecemento do desgaste.

Desde UGT considérase que esta
xornada supon un punto de partida
para analizar a posible apertura dun
expediente que permita determinar se

as condicions laborais do sector da lim-
peza poden xustificar o recofiecemento
de coeficientes redutores da idade de
xubilacioén.

Para a organizacion sindical, re-
sulta fundamental recompilar e analizar
informacion sobre as condiciéns reais
nas que se desenvolve esta actividade,
asi como sobre o impacto que o traba-
llo continuado ten sobre a saude e a
capacidade laboral de quen desem-
pefa estas funciéns durante décadas.

O obxectivo é pofier sobre a mesa
a realidade das traballadoras e traba-
lladores da limpeza, estudala con da-
tos e explorar todas as vias existentes
para conseguir un recofiecemento
xusto do desgaste asociado a esta pro-
fesion.

UGT considera que quen dedicou
toda unha vida laboral a un sector
esencial debe poder afrontar o final da
sua traxectoria profesional con garan-
tias e recofiecemento.

Porque falar de xubilacion tamén é
falar de saude, dignidade e recofiece-
mento ao traballo realizado durante
toda unha vida.

O TRIBUNAL SUPREMO CONFIRMA QUE OS CINCO DIAS DO PERMISO POR
ENFERMIDADE GRAVE OU HOSPITALIZACION NON ESTAN LIMITADOS A UN

MAXIMO ANUAL

Redaccion.- O Tribunal Supremo ditou
unha importante sentenza en materia de
conciliacion da vida laboral e familiar na
gue confirma que o permiso retribuido pre-
visto no artigo 37.3.b) do Estatuto dos Tra-
balladores non esta limitado a un Unico
periodo de cinco dias por ano.

A Sala do Social do Tribunal Supremo,
na slia sentenza num. 753/2026, do 25
de setembro de 2026 (recurso de casacion
135/2025), desestima o recurso presen-
tado polas empresas do Grupo RACE e
confirma integramente a sentenza da Au-
diencia Nacional que estimara a demanda
interposta conxuntamente por UGT e ou-
tras organizacions sindicais.

A resolucion aborda duas cuestions de
especial relevancia para as persoas tra-
balladoras:

1. Os cinco dias non constitien un ma-
ximo anual:

O Tribunal Supremo rexeita que a em-
presa poida limitar o permiso retribuido do
artigo 37.3.b) ET a cinco dias laborables
por ano natural. Cada novo feito causante
xera o dereito a un novo permiso. Por
tanto, se durante un mesmo ano produ-
cense distintos supostos que habilitan o
permiso (por exemplo, unha nova enfer-
midade grave ou hospitalizacién doutro fa-
miliar), a persoa traballadora podera volver
desfrutar do permiso correspondente.

O Supremo sublifia que os cinco dias
estan vinculados ao concreto feito cau-
sante. A sentenza destaca expresamente
que a regulacién espafiola non introduciu,
nin antes nin despois do Real Decreto-lei
5/2023, unha limitacién anual do permiso.

2. O permiso non termina automatica-
mente coa alta hospitalaria:

O Tribunal Supremo confirma que o
permiso do artigo 37.3.b) ET non pode

quedar limitado exclusivamente o periodo
de hospitalizacion.

A alta hospitalaria non significa nece-
sariamente que desapareza a necesidade
de coidados. Cando, despois da alta, con-
tinda o repouso domiciliario e a necesi-
dade de coidado efectivo por parte da per-
soa traballadora, o permiso pode continuar
ata alcanzar o maximo de cinco dias co-
rrespondente ao feito causante. A sen-
tenza considera que a causa habilitante do
permiso comprende precisamente a hos-
pitalizacién e, no seu caso, o posterior re-
pouso domiciliario.

Unha sentenza que reforza os
dereitos de conciliacion

O Tribunal Supremo rexeita expresa-
mente a interpretacion empresarial se-
gundo a cal a incorporacion da Directiva
(UE) 2019/1158 sobre conciliacion da vida
familiar e profesional obrigaria a converter
0s cinco dias previstos no Estatuto dos
Traballadores nun Unico permiso anual.

A Sala lembra que a Directiva esta-

blece minimos e permite aos Estados
membro manter disposiciéns mais favora-
bles para as persoas traballadoras.

En consecuencia, o Tribunal considera
que a Real Decreto-lei 5/2023 modificou
substancialmente a duracion do permiso,
elevandoa a cinco dias, pero non introdu-
ciu ningunha limitacién anual nin alterou a
vinculacién do permiso con cada concreto
feito causante.

A sentenza conclie que non existe nin-
gunha razon para interpretar que se pre-
tendese reducir o nivel de proteccion exis-
tente e confirma a interpretacion favorable
as persoas traballadoras.

Unha vitoria conseguuida pola
accion sindical

O procedemento ten a sua orixe no
conflito colectivo promovido por UGT e ou-
tros sindicatos fronte ao Grupo de empre-
sas RACE, no que se denunciaba duas
practicas empresariais: limitar a cinco dias
ao ano o permiso do artigo 37.3.b) ET e
restrinxir o seu desfrute aos dias de hos-

pitalizacion, impedindo a sua continuidade
cando posteriormente persistia a necesi-
dade de coidados domiciliarios.

A Audiencia Nacional estimou a de-
manda e recofieceu expresamente o de-
reito das persoas traballadoras a desfrutar
do permiso cada vez que se produza un
novo feito causante, sen limite de cinco
dias anuais, asi como a continuar desfru-
tandoo cando, tras a hospitalizacién ou in-
tervencion cirdrxica con ingreso, persista a
necesidade de coidados domiciliarios. O
Tribunal Supremo confirmou agora esta
resolucion e declarou firme a sentenza da
Audiencia Nacional, desestimando o re-
curso empresarial.

Desde UGT valoramos moi positiva-
mente esta sentenza, que consolida unha
interpretacion garantista do artigo 37.3.b)
do Estatuto dos Traballadores e reforza o
dereito das persoas traballadoras a aten-
der situacions familiares de especial gra-
vidade. Seguiremos traballando para im-
pedir interpretacions restritivas dos
permisos retribuidos e para garantir o exer-
cicio efectivo dos dereitos de conciliacion
da vida laboral e familiar.

A FUNDACION Luis TILVE FALA DO FUTURO DA MEMORIA NA ILLA DE SAN

SIMON

Redaccién.- O director da Fundacion
Luis Tilve, Guillerme Pérez, participou
na xornada "E agora que? O futuro da
memoria Democratica", organizada polo
Consello da Cultura Galega na llla de
San Simon.

A xornada, que estivo coordinada
polo director da recentemente creada
Catedra de Memoria Democratica da
USC, Emilio Grandio, abordou os avan-
ces e déficits das politicas de Memoria
no noso pais, e como se presenta o fu-
turo, en especial ante ameaza da che-
gada ¢ poder da ultradereita.

Trala inauguracion, produciuse un
claro contraste entre as intervencions da
directora xeral de Atencion as Vitimas,
Zoraida Hijosa, que informou dos avan-
ces do banco xenético de ADN para iden-
tificar as vitimas nas exhumacions, entre
outras accions, e o dificil papel do direc-
tor xeral de Cultura da Xunta de Galicia,
Anxo Lorenzo, que tivo que recofiecer
que o papel do Goberno galego se limita
a redirixir os cartos do Estado que lle
chegan a través do Consello Territorial
de Memoria Democratica, cara a Univer-
sidade de Santiago, para que esta faga o
que a Xunta non quere levar a cabo.

Na sua intervenciéon, Guillerme fixo

un repaso dende as pri-
meiras accions de Memo-
ria ata hoxe, lembrando o
papel pioneiro de organi-
zaciéns sindicais, como
UGT, no nacemento do
movemento memorialista,
a través da creacion de en-
tidades como a Fundacién
Francisco Largo Caballero,
en 1978, ou a Fundacién Luis Tilve, en
1989, coa intencion de recuperar a his-
toria da organizacioén, lembrar 6s seus
afiliados, moitos deles asasinados e re-
presaliados, e conservar o seu patrimo-
nio histérico documental (non seria ata
principios do século XXI| cando empecen
a xurdir, como tales, as asociacions da
memoria).

Para logo facer propostas, como a
dixitalizacién e mellora dos arquivos e
reclamar: o acceso a documentacion ata
o0 ano 1982, que segue sendo reservada
por unha lei de 1968; a eliminacion da
simboloxia franquista que segue man-
téndose en moitos concellos, pese a vul-
nerar a Lei de Memoria Democratica;
unha lei de Memoria Galega, que recolla
as nosas particularidades, para deixar
de ser unha das uUnicas catro autono-
mias que nunca tivo unha lei de Memo-
ria; a constitucion dun Centro da Memo-

ria de Galicia; a creacion dunha plata-
forma educativa online, con talleres de
Memoria, unidades didacticas e outros
elementos pedagodxicos que incentiven
0s profesores e promovan actividades
nos centros educativos; a creacion do
Consello da Memoria; ou a necesidade
inaprazable dun plan de usos para os lu-
gares de Memoria.

O encontro resultou moi frutifero, es-
pecialmente polas achegas realizadas
por xente moza, con proxectos adapta-
dos 6s novos tempos e as novas tecno-
loxias, proxectos educativos de profeso-
res novos e recentes investigacions, que
fan pensar que hai canteira e hai futuro.
E que se se compren os peores desig-
nios anunciados pola ultradereita, o
apoio institucional podera desaparecer,
pero as entidades memorialistas segui-
ran facendo futuro, como fixeron pasado,
porque € a sua vida, é a nosa historia.

UGT sUMASE A cAMPANA DA CSI poLA XORNADA MUNDIAL POLO

TRABALLO DECENTE

Ante o desemprego, a precariedade e o dificil acceso a vivenda, o sindicato comparte as esixencias da
Confederacion Sindical Internacional para que a mocidade traballadora se organice polo seu futuro

Redaccién.- Baixo o lema 'A mo-
cidade traballadora organizase para o
futuro', a Uniéon Xeral de Traballado-
ras e Traballadores (UGT) Unese a
campafa da Confederacion Sindical
Internacional (CSI) con motivo da
Xornada Mundial Polo Traballo De-
cente, que reivindicou este 7 de ou-
tubro o dereito das novas xeracions a
construir un proxecto de vida con tra-
ballo digno e acceso a vivenda.

A clase traballadora internacional
organizase para o futuro e reclama
empregos dignos e salarios xustos.
En lifha con estas reivindicacions,
UGT convocou unha folga xeral de
24 horas durante este outono, po-
fiendo no centro as mesmas deman-
das que reclama a clase traballadora
internacional: salarios dignos que
permitan acceder a unha vivenda
digna.

A campafia da Confederacion Sin-
dical Internacional (CSl) parte dunha
realidade compartida por mozas e
mozos de todo o mundo: o desem-
prego, os baixos salarios, a precarie-
dade e o aumento do custo da vida,
especialmente en relacién co acceso
da vivenda, estan a dificultar cada
vez mais a posibilidade de construir
unha vida digna.

Fronte a esta situacién, a moci-
dade esta a reclamar cambios, parti-
cipacion e capacidade para decidir
sobre o seu propio futuro.

Durante o ultimo ano, mozos e
mozas de distintos paises protagoni-
zaron mobilizaciéns para reclamar
mellores condiciéns de vida. Ainda
que as realidades nacionais son dife-
rentes, existen preocupaciéns co-
muns: 0 acceso a un emprego esta-
ble, uns salarios que permitan vivir
dignamente, a proteccién dos derei-
tos laborais e a posibilidade de des-
envolver un proxecto de vida inde-
pendente.

A mocidade traballadora non
quere que a precariedade sexa a
norma dunha nova xeracion. Quere
empregos seguros, salarios vitais,
dereitos laborais e unha voz efectiva
nas decisiéns que afectan as suas vi-
das. Como sinala a CSI, os sindicatos
tefien un papel esencial para garantir
gue 0s mozos poidan exercer 0s seus
dereitos, organizarse colectivamente

e construir o poder necesario para
transformar os seus lugares de tra-
ballo, as suas economias e as suas
sociedades.

A realidade do traballo non pode
separarse das condiciéns de vida. Un
emprego deixa de ser unha via para a
autonomia cando o salario non per-
mite facer fronte ao custo da vivenda,
a alimentacién, a enerxia ou o resto
das necesidades basicas.

Por iso, a crise de acceso & vi-
venda converteuse nunha das expre-
sions mais visibles da dificultade que
tefien moitos mozos e mmozas para
construir un proxecto de vida. Ter un
emprego non deberia significar vivir
permanentemente ao limite, atrasar
a emancipacion ou dedicar unha
parte desproporcionada do salario
para pagar un alugueiro.

A evolucion dos salarios e do em-
prego axuda tamén a explicar esta di-
ficultade. Na Unién Europea, os sec-
tores que sofren maiores problemas
para contratar persoas traballadoras
pagan, de media, un 9% menos que
aqueles menos afectados pola esca-
seza de man de obra. E unicamente o
39,5% das persoas traballadoras par-
ticipa en programas de formacién,
lonxe do obxectivo europeo do 60%.

Estes datos mostran que a cali-
dade do emprego esta estreitamente
relacionada coa capacidade das per-
soas para afrontar os cambios eco-
némicos e sociais e construir unhas
condicions de vida dignas. A trans-
formacion do mundo do traballo, a di

xitalizacion, o cambio climatico e as
novas formas de emprego estan a xe-
rar oportunidades, pero tamén novos
riscos. A resposta non pode consistir
nunha carreira a baixa en salarios e
dereitos.

A CSI reclama que as politicas
econdmicas situen as persoas e 0s
seus dereitos no centro, garantindo
empregos decentes, salarios vitais,
emprego seguro e dereitos laborais, a
vez que se reforza a capacidade dos
traballadores e as traballadoras para
organizarse e participar nas decisiéns
que afectan as suas vidas.

Esta reivindicacién conecta direc-
tamente coa defensa da democracia.
A democracia tamén se constrie nos
centros de traballo, garantindo que
as persoas traballadoras tefian voz,
poidan organizarse e negociar colec-
tivamente as suas condiciéons labo-
rais.

Por iso, UGT comparte a reivindi-
cacion da CES de que a futura Lei de
Empregos de Calidade da Unién Eu-
ropea estableza dereitos efectivos e
medidas vinculantes en ambitos
como a intelixencia artificial e a xes-
tién algoritmica, a seguridade e sa-
ude no traballo, a proteccion fronte
aos riscos psicosociais, as cadeas de
subcontrataciéon, a transicién xusta,
a negociacion colectiva e a participa-
cion dos interlocutores sociais. Pero
0 obxectivo ultimo debe ir mais alo
das cifras econdmicas: o progreso
debe medirse tamén pola capacidade
das persoas traballadoras para vivir
dignamente.

